Në bazë të nenit 168 të Ligjit mbi planifikimin hapësinor dhe ndërtimin e objekteve („Fleta Zyrtare e Malit të Zi numër 64/17, 44/18 dhe 63/18), nenit 38 paragrafit 1 pikës 2 dhe 8 të Ligjit mbi vetëqeverisjen lokale („Fleta Zyrtare e Malit të Zi“, n.r 002/18) dhe nenit 53 paragrafi 2 dhe 8 i Statutit të Komunës së Tuzit („Fleta Zyrtare e MZ – dispozitat komunale“ numër 24/19), me pëlqim paraprak të Ministrisë së zhvillimit të qëndrueshëm dhe turizmit nr. 11-35/30 prej më 30.01.2020., Kuvendi i Komunës së Tuzit, në seancën e mbajtur më 31.01.2020, ka sjellë:

V  E  N D  I  M
mbi kompensimin për shfrytëzimin e hapësirës për objektet e paligjshme

I  DISPOZITAT THEMELORE
Lënda e vendimit
Neni 1
Me këtë Vendim rregullohen vlera, mënyra dhe kriteret e pagesës së kompensimit vjetor për objektet e paligjshme 9 në tekstin e mëtejmë: kompensimi) në territorin e Komunës së Tuzit.
 
Pagesa e kompensimit
Neni 2 
   Kompensimi paguhet për objektin e paligjshëm i cili:
-  nuk është dorëzuar kërkesa për legalizim të objektit të paligjshëm në afat të përcaktuar me Ligjin mbi planifikimin hapësinor dhe ndërtimin e objekteve (në tekstin e mëtejmë: Ligji), 
-  në proces të legalizimit është sjellë aktvendimi mbi refuzimin e kërkesës për legalizim të objektit të paligjshëm. 
Krijimi i detyrimit për pagesën e kompensimit 
Neni 3
(1)detyrimi i pagesës së kompensimit krijohet me ditën e hyrjes në fuqi të këtij Vendimi. 
     (2)përjashtimisht nga rregullorja 1 i këtij neni për objektet nga neni 2 alineja 2 e këtij Vendimi obligimi i pagesë së kompensimit për vitin e parë fillon me 1 janar të viti i cili pason vitin në të cili  është sjellë aktvendimi mbi refuzimin e kërkesës për legalizim të objektit joligjor.  
Evidentimi i tatimpaguesit të kompensimit 
Neni 4
(1) Për përcaktimin e detyrimit të pagimit të kompensimit, organi i administratës lokale kompetent për punët e të ardhurave lokale publike (në tekstin e mëtejmë: organi kompetent) vendosë dhe udhëheqë evidencën e tatimpaguesit të kompensimit. 

(2) Për vendosjen e evidencës nga paragrafi 1 i këtij neni  shfrytëzohen të dhënat nga kadastra e patundshmërive, listës së objekteve të paligjshme nga neni 168 paragrafi 2 i Ligjit dhe evidencave të tjera të cilat i udhëheqin organet e administratës lokale dhe shërbimit publik themelues i të cilave është Komuna. 
II
VLERA DHE KRITERET PËR PËRCAKTIMIN E KOMPENSIMIT
Përcaktimi i Vlerës së kompensimit
Neni 5
(1) Vlera e kompensimit përllogaritet në nivel vjetor në bazë të çmimit të kompensimit për njësi të sipërfaqes e cila shumëzohet me sipërfaqen bruto të objektit të paligjshëm dhe shkallës së kompensimit sipas

                                               formulës në vijim: 
VK = ÇN x BS x S
Çka do të thotë:

VK – vlera e kompensimit 
ÇK – çmimi i kompensimit për njësi të sipërfaqes 
BS – bruto sipërfaqja e objektit të paligjshëm në m2
S – shkalla e kompensimit.

(2)Vlera e kompensimit për objektet nga neni 2 alineja 1 e këtij Vendimi, përllogaritet në shumë të dyfishtë nga paragrafi 1 i këtij neni.
Çmimi i kompensimit për njësi të sipërfaqes
Neni 6
Çmimi i kompensimit për njësi të sipërfaqes përcaktohet në bazë të çmimit mesatar të ndërtimit për m² të objektit të sapondërtuar banimor në Mal të Zi, të cilën e publikon organi i administratës kompetent për punët statistikore, për vitin i cili i paraprinë vitit për të cilin përcaktohet kompensimi.  

Shkalla e kompensimit
Neni 7
Shkalla e kompensimit është 1 %.
III
MËNYRA E PËRCAKTIMIT DHE PAGESËS SË KOMPENSIMIT
Përcaktimi dhe pagesa e kompensimit 
Neni 8
(1)Vlerën e kompensimit për vitin rrjedhës me aktvendim e përcakton organi i administratës lokale kompetent për punët e të ardhurave lokale publike prej më 30 prill të vitit rrjedhës. (2)Kompensimi paguhet në dy kiste të barabarta, nga të cilat e para mbërrin më 30 qershor, ndërsa tjetra më 31 tetor të vitit për të cilin  përcaktohet kompensimi.  
Aplikimi i përshtatshëm i rregullores
Neni 9
Në pikëpamje të mënyrës së përcaktimit të kompensimit, përllogaritjes, afateve, ankesës, pagesës së detyruar, kthimit dhe çështjeve të tjerë të cilat nuk janë të definuara me këtë Vendim, ngjashëm aplikohen dispozitat e ligjit me të cilin është rregulluar procedura tatimore. 

IV
DISPOZITAT PËRFUNDIMTARE
Hyrja në fuqi
Neni 10
Ky vendim hynë në fuqi ditën e tetë nga dita e publikimit në „Fletën Zyrtare të Malit të Zi – dispozitat komunale“. 
Numër: 02-030/20-1090
Tuz, 31.01.2020. 
KUVENDI I KOMUNËS SË TUZIT
KRYETARI I KUVENDIT,

